
★  PANGANGATWIRANG PANIG SA PROPOSISYON 50  ★

★  SAGOT SA PANGANGATWIRANG PANIG SA PROPOSISYON 50  ★

Bakit bumoto ang lehislatura upang idagdag ang Prop. 50 
sa balota?
Dahil ang Prop. 50 ay nagbibigay sa pambatasang pamunuan 
ng mga opsyon NA HUWAG ALISIN ang mga kapwa miyembro 
ng Asembleya at mga Senador na inakusahan o napatunayang 
nagkasala ng mga bintang na peloni.
Ang Prop. 50 ay hindi kailangan dahil ang Saligang-batas ay 
nagpapahintulot na ng pagtanggal mula sa katungkulan ng mga 
miyembro ng Asembleya at mga Senador na inakusahan o 
napatunayang nagkasala ng mga bintang na peloni sa 
pamamagitan ng pagtiwalag sa kanila.
Sa halip, ang Prop. 50 ay nagpapahintulot sa mga nasa lehislatura 
na kinasuhan o napatunayang nagkasala na suspendihin nang 
MAYROON o walang suweldo at ito ay nagnanakaw sa mga 
manghahalal ng kanilang pagkatawan. Para sa maraming 
mamamayan ng California, ang mga pulitiko ay pinahihintulutan 
nang maglingkod sa katungkulan nang masyadong matagal. 
Ang pagpapahintulot sa kanila na magpatuloy sa katungkulan 
pagkatapos ng kilos na kriminal sa ilalim ng Prop. 50 ay mali!

Kung ikaw ay naniniwala na ang mga miyembro ng Asembleya 
at mga Senador ay hindi dapat maging mas mataas sa batas, 
mangyaring bumoto ng HINDI at magpadala ng malinaw na 
mensahe: Wala nang mga espesyal na pribilehiyo para sa mga 
miyembro ng Asembleya at mga Senador na kinasuhan o 
napatunayang nagkasala ng mga peloni.
Ang mga Taga-California ay nararapat sa mga tapat na kinatawan 
na naglilingkod sa kanila—HINDI nakasuhan o napatunayang 
nagkasala na mga mambabatas na sinuspinde sa kanilang mga 
tungkulin pero namamalagi sa katungkulan, na ipinahihintulot 
ng Prop. 50.
Bumoto ng Hindi sa Prop. 50—Patigilin ang katiwalian!
JON FLEISCHMAN, Presidente,
California Term Limits
RUTH WEISS, Tagapag-ugnay ng County ng San Diego,
California Election Integrity Project

BUMOTO NG OO SA PROPOSISYON 50—PAHINTULUTAN 
ANG LEHISLATURA NA SUSPENDIHIN ANG MGA MIYEMBRO 
NANG SUWELDO
Ang Proposisyon 50 ay magsususog sa Saligang-batas ng estado 
upang bigyan ang Lehislatura ng California ng malinaw na awtoridad 
upang suspendihin ang mga miyembro ng Senado o ng Asembleya 
nang walang suweldo.
Ang panukala ay isang payak at tuwirang paraan para sa mga 
mambabatas upang papanagutin ang kanilang mga kasamahan 
para sa pagsira ng pagtitiwala ng publiko.
Sa kasalukuyan, hindi nililinaw ng Saligang-batas ng California na 
masususpinde ng Lehislatura ang mga miyembro nito nang walang 
suweldo. Ang isyung ito ay lumitaw noong 2014 nang tatlong senador 
ng estado—lahat ay kinasuhan ng mga pagkakasalang kriminal—ay 
sinuspinde sa pamamagitan ng isang resolusyon ng Senado.
Pero ang mga miyembrong ito ay patuloy na tumanggap ng 
suweldo—mas mataas  kaysa $95,000 sa isang taon—dahil hindi 
malinaw na ang Senado ay may awtoridad na suspendihin din ang 
kanilang suweldo.
Ang insidente ay nakadismaya sa mga mambabatas na gustong 
papanagutin ang kanilang mga miyembro, at nakagalit sa publiko, 
na nakita ito bilang isa pang halimbawa ng kung paano ang mga 
mambabatas ay sinasanggahan laban sa mga kinahihinatnan ng 
kanilang mga sariling aksiyon at sumusunod sa mga tuntunin na 
hindi katulad ng sinusunod ng iba.
“Ito ay isang nagpapalalang kalagayan na nagpapahintulot ng buong 
suweldo para sa hindi pagtatrabaho,” opinyon ng San Francisco 
Chronicle, hinihimok ang mga mambabatas na ayusin ang butas.
Ang Lehislatura ay nagpasiyang gawin iyon. Ang mga mambabatas ay 
sumulat at nagpasa—sa pamamagitan ng napakaraming boto at nang 
may malakas na suporta ng dalawang partido—nitong susog sa 
saligang-batas at iniharap ito sa mga botante para sa pag-aproba nila.

Ang susog sa saligang-batas ay mag-aatas sa Asembleya o sa 
Senado na magpasa ng isang resolusyon na nagdedeklara kung bakit 
sinususpinde ang isang miyembro. At upang magbantay laban sa 
maling paggamit na pampulitika, ang resolusyon ay mag-aatas ng 
mas mataas na pangangailangan na dalawang-ikatlong boto para 
sa pag-aproba.
Ang Pambansang Komperensiya ng mga Lehislatura ng Estado ay 
naniniwala na ang kapangyarihang disiplinahan at alisin ang mga 
miyembro ay likas na nakapaloob sa isang pambatasang lupon. 
Ang kapangyarihang iyon ay matagal nang bahagi ng demokrasyang 
Amerikano. Ito ay karaniwang ginagawa sa karamihan ng 
mga estado.
Ang Lehislatura ng California ay may kapangyarihang alisin ang mga 
miyembro, at ito ay dapat magkaroon ng awtoridad na suspendihin 
sila nang walang bayad kung hinihingi ng mga pangyayari.
Ang mga mamamayan ng California ay naghahangad at nararapat sa 
isang pamahalaang karapat-dapat sa kanilang pagtitiwala. Ang mga 
botante ay nagpasa ng maraming repormang pampulitika sa 
nakaraang dekada upang pabutihin ang pamamahala sa California, 
pero marami pang dapat gawin upang maibalik ang pagtitiwala ng 
publiko.
Ang Proposisyon 50 ay isang sentido kumon na hakbang na 
magbibigay sa mga mambabatas ng awtoridad na bantayan ang 
kanilang sarili, na siyang tamang kasunod na hakbang sa 
pagpapanagot sa lahat ng mambabatas para sa paglilingkod 
sa interes ng publiko.
Iyon ang dahilan kung bakit ang mga makatwirang mamamayan 
ng California ay sumusuporta sa Proposisyon 50.
HELEN HUTCHISON, Presidente,
League of Women Voters of California
JAMES P. MAYER, Presidente/CEO,
California Forward

Ang panukalang ito ay magbibigay sa mga mambabatas ng 
awtoridad na kinakailangan upang disiplinahan ang mga kapwa 
Miyembro ng Asembleya at mga Senador—isinasaalang-alang ang 
kalikasan ng paratang at ibang mga pangyayari.
Sa matitinding kaso, ang Asembleya at Senado ay mayroon nang 
awtoridad na alisin ang isang miyembro. Pero ang pagpapaalis ay 
hindi laging ang makatarungang pagtugon. Kahit kapag ang isang 
mambabatas ay inakusahan ng isang krimen, dahil sa 
pagpapalagay ng pagiging inosente, maaaring hindi angkop na 
itiwalag ang taong iyon hanggang ang lahat ng katotohanan ay 
malaman at ang kaso ay malutas.
Sa maraming naturang mga pagkakataon, ang mga mambabatas 
ay nangangailangan ng awtoridad na tumugon sa isang makatwiran 
at sinukat na paraan—upang gumawa ng isang bagay na kulang 
sa pagtiwalag sa miyembro mula sa Lehislatura at isang bagay 
na higit sa pagpapahintulot sa miyembrong iyon na umupo sa 
bahay at kumolekta ng suweldo na pinopondohan ng 
nagbabayad ng buwis.
Ang Prop. 50 ay nagbibigay sa Asembleya o Senado ng kakayahang 
suspendihin ang isang miyembro—at suspendihin ang suweldo 
ng miyembro.

Ang proposisyon ay nagtatatag ng isang mataas na pamantayan 
upang pigilan ang mga mambabatas na hindi makatarungang 
magparusa sa isa't isa. Ito ay nag-aatas sa kapulungan na ideklara 
sa publiko ang dahilan para sa aksiyon nito, at ang resolusyon ay 
dapat aprobahan ng isang dalawang-ikatlong boto—hindi 
kailanman madali at halos laging nangangailangan ng suporta 
ng dalawang partido.
Ang panukala ay hindi nagbabakuna sa Lehislatura o mga 
mambabatas laban sa mga nakasasamang impluwensiya, at 
marami pang kailangang gawin upang himukin ang asal na ayon 
sa etika, itaas ang kalinawan, imbestigahan ang mga reklamo at 
ipatupad ang batas.
Ang Prop. 50 ay nagbibigay sa mga mambabaras ng isa pang 
paraan upang tumugon sa mga paglabag sa etika sa pamamagitan 
ng paglilinaw na kapag binibigyang-katwiran ng mga pangyayari, 
ang mga mambabatas ay maaaring supendihin nang walang 
suweldo.
JAMES P. MAYER, Presidente/CEO,
California Forward
HELEN HUTCHISON, Presidente,
League of Women Voters of California

Ang Proposition 50 ay isang panlilinlang na dinala sa inyo ng mga 
hindi titingin sa isang kultura ng katiwalian sa ating Kapitolyo 
ng Estado! Dapat salungatin ng mga botante ang panukalang ito 
dahil:
Ito ay nagpapanatili ng isang kultura ng katiwalian sa Kapitolyo 
ng Estado
Ito ay lumilikha ng pagbubuwis nang walang pagkatawan
Ang mga tagaloob ng Kapitoloyo ay makakagamit nito upang 
sugpuin ang pagsalungat na pampulitika
NAGPAPANATILI NG ISANG KULTURA NG KATIWALIAN SA 
KAPITOLYO NG ESTADO
Noong 2014 nang ang panukalang ito ay inilagay sa balota, 
halos isa sa bawat sampung Senador ng Estado ng California 
ay napatunayang nagkasala o inakusan ng maraming bilang ng 
krimeng peloni kabilang ang pagsisinungaling sa hukuman, 
panunuhol at maging ang pagbabenta ng baril. Habang ito ay 
nangyayari, ang awtor ng Proposisyon 50, noon ay Presidente 
Pro-Tem ng Senado ng Estado, ay tumangging isaalang-alang ang 
pagtiwalag sa mga buhong na ito sa kanilang mga katungkulan 
ng pagtitiwala ng publiko—kahit pagkatapos na ang isa mga ito 
ay mapatunayang nagkasala ng isang lupon ng mga tagahatol!
Ang mga ulo ng balita ay kabilang ang:
“Pagtatangkang Itiwalag ang Napatunayang Nagkasala na Senador 
Nadiskaril”—Capital Public Radio, 2/27/14
“Pagsentensiya kay Wright Naantala; Mga Senador Tumangging 
Itiwalag ang Demokratiko na Napatunayang Nagkasala”—
Breitbart News Network, 7/8/14
Ang Prop. 50 ay idinisenyo upang ipadama sa inyo na ang uring 
pampulitika sa Sacramento ay tunay na naghahangad na gumawa 
ng matatapang na posisyon upang puksain ang katiwalian. 
Ang tunay na ginagawa nila ay itago mula sa inyo ang katotohanan 

na sila ay hindi gagawa ng matatapang na desisyon upang itiwalag 
ang isang napatunayang nagkasala ng peloni—ang kanilang 
kaibigan.
PAGBUBUWIS NANG WALANG PAGKATAWAN
Ang Prop. 50 ay nagkakait sa milyun-milyong mamamayan ng 
California ng kanilang mga basikong karapatan. Ito ay nagpapataw 
ng pagbubuwis nang walang pagkatawan. Kapag ang isang 
mambabatas ay “sinuspinde” sa halip na itiwalag, iyon ay 
nangangahulugan na walang kumakatawan sa mga mamamayan 
sa distritong iyon ng kanilang mga interes sa Lehislatura ng 
Estado. Ito ay nangangahulugang walang halalan na magaganap 
upang palitan ang masamang aktor na iyon, dahil siya ay 
“umookupa” pa rin sa katungkulan.
ANG MGA TAGALOOB NG KAPITOLYO AY MAKAKAGAMIT NG  
PROP. 50 UPANG SUGPUIN ANG OPOSISYONG PAMPULITIKA
Maaaring ang unang-unang nakababahalang bahagi ng panukalang 
ito ay naglalagay ito sa saligang-batas ng estado ng isang 
permanenteng paraan upang magawa ng mayoriya na sugpuin ang 
opinyon ng minoriya sa lehislatura. Hindi mahirap makita kung 
ikaw ay isang nagsasalitang miyembro ng Senado o Asembleya, 
sa isang isyu na hindi popular sa iyong mga kasamahan na maaari 
kailanganin mong harapin ang katotohanan na sila ay maaaring 
bumoto upang suspendihin—upang alisin ang iyong tinig at iyong 
boto sa lehislatura!
BUMOTO NG HINDI SA PROP. 50!
Bisitahin ang: Stopprop50.com
JOEL ANDERSON, Senador,
Ika-38 Distrito
BRIAN JONES, Miyembro ng Asembleya,
Ika-71 Distrito


